
「唉！聽日又要返工呀！我唔想返工呀！」我邊說邊把頭靠在 Coco

的肩上。

「喂喂，唔好乘機呀！」她口裡說不，身體卻很誠實，雙手環抱住

我的腰。

「咁快又放完假，又要成個星期先見到你啦！」我的手不規矩地在

她的腰間遊走。

「象仔呀，冇辦法啦，我哋份工都咁忙！」她甜笑著推開了我，又

道：「快啲返去啦，好夜啦！」

「 好 啦！」 我 無 奈 地 揮 了 揮 手， 目 送 她 轉 身 向 所 住 的 彩 虹 邨 方 向

走去。 

我是施國丈，人人都叫我象仔，今年廿七歲，是一個網站記者。 

我住在將軍澳，有一個拍拖半年的女朋友 Coco，她是一個採購員；我

倆的工作都十分忙碌，所以一星期只能見一次面，加上她的工作連玩

WhatsApp 等通訊軟件都沒時間，所以每次見面，我們都有很多的話

題；而我也很珍惜相聚的時間，每次都會送她回家，藉此爭取更多相處

的時間。

記得我第一次遇見 Coco，是在彩虹鐵路站內，那天我有事要到彩虹

那邊，離開的時候已是深夜接近尾班車開出的時間，一個皮膚雪白、穿

著長裙的女生在車站大堂呆站著，深深吸引著我的視線。

我循她的視線看過去，才發現她是在凝視著大堂中一組搶眼的藝術

品，如果有到過彩虹站，都應該會留意到在車站大堂中央那三個黑色的

胖女人人像，三個女人都穿上芭蕾舞的裙子，做著跳舞的動作。

我對藝術一竅不通，我漠視了這三個「跳舞的肥婆」，眼神卻離不開

眼前那個肌膚勝雪的女生；她安靜的神態滲透出一種特別的氣質，我禁

不住用手提電話偷拍了她，卻就在這時，她回過頭來，發現了我的舉動。

她看來沒有生氣，表情卻有點茫然地問：「你喺度影緊我？」

「我冇惡意㗎，你唔好驚。」

她只是笑了笑說：「嗯，尾班車就快開，你快啲落月台啦。」

「不如你畀個電話號碼我，我將張相畀返你。」 我把我的手提電話

遞給她。

她拿了我的手提電話，垂下頭微笑著輸入了她的號碼，然後卻抬起

頭來說：「我冇 WhatsApp 㗎。」

我說：「吓？咁……」 

她說：「尾班車就快開啦，遲啲你打畀我再傾，我叫 Coco，我都要

返彩虹邨啦！」 

她輕推了一下我的肩膀，我不情不願地向往月台的電梯跑去，回頭

向她大叫：「叫我象仔吖。」她微笑著點了點頭。

往後的六天，我都試著致電給她，可是她都沒有接；我本以為自己

被耍了，心想也許她輸入了一個假的電話號碼，可是到了第七天，那是

一個星期天，她終於接了電話。

「喂，Coco ？」我戰戰兢兢地說。

「喂，你係象仔？」

「咦，你一聽就知嘅？」



1半夜的彩虹站
Chapter

011

「係呀，嘻。」

「哈哈，我打咗畀你好多次，你都冇接電話嘅？」

「哦……我……我份工平時好忙，好難得閒聽電話㗎，所以你星期

日打畀我會好啲。」

「原來係咁……」

就這樣開始，我和她出奇地多話題，性格也十分相似，除了大家工

作太忙，以致一星期只能見一天外，這一段戀愛可說是十分完美的。

這天我把 Coco 送到彩虹邨後，當她的身影在彩虹邨遠去，我也轉

身向彩虹鐵路站走去；在我差不多走到車站時，卻見職員正要把入口的

閘子拉下來。 

我當時沒有多想，立即急步向入口跑去，那職員留意到我，停下了

關上閘子的動作，問我：「要搭車？」 

我不假思索地大聲答：「係呀！ 」同時快步走進了車站，在他身邊

走過。 

他在我身後說：「重有時間，慢慢。」 

我慢下了腳步，道：「唔該。」當我回望那職員時，他已在站外蹲著

把閘子鎮上了。 

我轉身拍卡入閘，車站內空無一人，那三個「跳舞的肥婆」安靜地

在大堂的中央，我當然沒有心思駐足欣賞這些藝術品，而是直接走過，乘

電梯往月台去。 

「格格、格格……」電梯運作時發出的機械聲，在車站中迴盪，最近

鐵路公司發生了幾次「炒電梯」事件，我不禁小心翼翼地凝視著梯級，以

備發生意外時，我能跳過或跨過翻起的梯級。 

幸好，我順利地來到月台，這個時間，連月台都是空無一人，我在

候車椅子上坐下，想打開手提電話讀讀新聞，卻發現原來我的手提電話

早已沒電了。 

我沒趣地把手提電話放進褲袋，望望這只有我一人的月台，感到少

有的寧靜。

我 坐 在 椅 子 上 用 力 向 前 伸 直 雙 腳， 雙 手 也 無 意 識 地 向 上 拉 展 了 一

下，整個人慢慢從繃緊的一星期中放鬆下來。

可是，當我第二次想再伸展筋骨時，我的視線無意中掠過了月台上

方的時鐘：二時十分。 

二 時 十 分？ 尾 班 車 早 該 開 走 了 吧？ 我 笑 了 笑， 這 裡 連 時 鐘 都 是

壞的……

我又在月台坐了好一陣子，卻是愈坐愈覺得哪裡不對勁，我看看那

時鐘，上面標示著二時廿八分，比剛才已過了十八分鐘，可是列車怎麼

還是沒有到來？

我不禁有點緊張的站了起來，向月台兩邊張望，再次確定月台只有

我一個人。

看 著 空 盪 盪 的 月 台， 想 起 現 在 如 果 真 的 是 半 夜， 而 我 一 個 人 在 月

台，手提電話又沒有電，這個狀況確實令我全身不期然繃緊起來；雖然

只要等到明天車站一開，我還是可以離去，但我想沒有任何人想在空洞

的車站裡一個人過一晚的。

我沿月台向車頭方向的電梯快速跑去，希望剛才關上出口閘子的職

員並未離去，可是才跑了幾步，我卻好像看到一個身影在對面月台走過！

我停下腳步，定睛看過去，那是月台層中央的 2 號月台；去過彩虹

站都會知道，彩虹站月台有三條路軌，兩邊是來往調景嶺及黃埔的 1 和 4

號列車月台，而中央的則是 2 和 3 號月台，那是備用路軌的月台；我又

看看時鐘，如果現在真是二時廿八分的話，按道理這個月台是不會有職

員以外的人的。

我吸了一口氣，放輕腳步走過去，希望能找到職員查詢一下，可是

當我走到過去時，卻沒有見到任何人。

站在 2 號月台，我透過玻璃幕門，看到對面的 3、4 號月台，這裡確

是空無一人，剛才想必是我一時緊張看錯了。 

我凝視著中央那路軌，不知怎的莫名地感到一陣寒意，月台亦安靜

得令我有點耳鳴…… 

過了半晌，我才抖擻了一下精神，向著往大堂的電梯跑去。當我乘

電梯抵達大堂時，大堂的時鐘顯示著二時三十三分，換句話說，如果不

是月台和大堂的時鐘離奇地一起故障的話，現在的確已過了尾班車的時

間了！ 

我無奈地向閘口走去，當走過那三個「跳舞的肥婆」時，我總覺得

有甚麼不對勁，但又說不上來；無論如何，我快步來到閘口拍卡後想離

去，卻赫然想起，方才那職員已把閘子鎖上了！ 

想到這裡，我又開始緊張起來，彩虹站有三個主出口，每個出口又再

細分成不同的出口，我花了十分鐘跑遍每個出口，但每一個都是鎖上的！ 

「有冇黑仔成咁？手提電話又冇電……」我跑上樓梯，站在最後檢

查的出口前喃喃自語：「唔通今晚要瞓車站？」 

我累得倚坐在出口閘子旁的地上，大力拍打著閘子，同時大聲吼叫

起來：「有冇人呀？ X 你老母！」 

「格格格格……」突然，在樓梯下大堂的方向，即是我剛才來的地

方，傳來了奇怪的聲音。 

我不禁扶著牆壁站起來，空無一人的月台，為何會忽然有聲音傳出？ 

我猶豫地拖著腳步下了四、五級樓梯，「轟！」我背後突然傳來了

巨響，猛地回頭一看，一個男人正氣急敗壞地看著我，而出口的閘子被

他打開了！我管不了大堂那邊的「格格」聲，向男人走近了兩步，才在

夜色中發現他就是剛才那鐵路站職員！ 

「你唔係坐車㗎？」他氣急敗壞地問。

「X 你咩？我係想坐車，但冇車吖嘛，而家兩點幾啦！」我比他更

氣急敗壞。

「你……咁半夜三急你就唔好衝入站啦！好彩我喺出面煲煙聽到你

敲閘啫！」他竟然以責備的語氣說著。 

「X ！ 你 冇 車 就 唔 好 放 我 入 站 啦！」 我 剛 才 的 緊 張 感 頓 時 變 成 了

憤怒。 

「總……總之而家就冇車啦！你出唔出嚟？唔出嚟我閂閘㗎喇！」

他從口袋拿了枝香煙出來，自顧自在點煙。 

我趕忙走前兩步站了在閘外，那男人睨視了我一眼，然後快快把閘

子拉下來。

我伸手摸了摸自己的後腦門，想想自己也真是的，跟 Coco 約會到

不知時間，手提電話也正巧沒電，現在能離開車站不用被困一夜已是萬

幸了吧。

那男人鎖好了閘子後又坐了在站前的梯級抽煙，我則呆立在彩虹半

夜的街頭，不知是因為夏天迎面的熱風，還是剛才的經歷，我的額角滲

出一滴又一滴汗珠。 

街上莫說是行人，連車輛都很少，大概我還有少許運氣，在我等了

十分鐘後，終於截到一輛的士；我急急擠進車廂後座，那看來約五十多

歲的司機回頭道：「哥仔，你面色好差喎！冇咩嘢嘛？」 

我勉強笑了一下：「放心，我冇飲酒。」我頓了一頓道：「荃灣綠楊

新邨吖唔該。」 

他沒有回答便轉過身去開車了。 

第 二 章
都 市 傳 說

我看一看的士的電子時鐘，原來已快半夜三時了。 

的士很快上了龍翔道，這時我的心情才稍為放鬆下來，閉起雙眼希

望整頓一下心神。 

當的士在高速公路上快速前進，司機卻莫名其妙地打破沉默：「先

生，我唔係話你飲咗酒。」 

他 突 然 說 回 剛 才 的 事， 令 我 不 無 愕 然， 是 以 我 不 禁 疑 惑 地 發 出 了

「吓？」的一聲。 

他接著道：「我係話你氣色好差，好似撞完嘢嚟。」 

我不禁緊張起來：「司機大佬，你……你點解咁講？你識呢啲嘢？」 

「唓！唔使識都睇得出你唔妥啦！」他邊說邊扭著軚盤，過了右面

的快線，然後又說：「我哋呢行，都見唔少㗎！」 

「見唔少？你指見唔少人撞鬼？咁……咁我又應該唔係撞嘢嘅，應

該係我自己傻仔錯過咗班尾班車啫。」我遲疑著試圖安慰自己。 

「你諗下，頭先一啲怪事都冇？」他壓低聲音道。 

我的腦海不禁浮現出那在 2 號月台掠過的人影，那似乎有甚麼異樣

的三個「跳舞的肥婆」，那在我身後大堂傳來的「格格」聲，還有……

還有一開始那男職員奇怪的話：「要搭車？」、「重有時間，慢慢。」 

現在回想起來，他的話確是十分奇怪，當時是半夜二時多，按道理

都已沒有尾班車了，為何他說「重有時間，慢慢」？ 

想到這裡，想到這些疑團，我整個人又再繃緊起來，以致一時沒有

回答的士司機的話。 

他猛地踏了油門，的士以時速百多公里在限速七十的公路上飛馳，然

而他仍有空檔跟我聊天：「點唧？諗諗下件事係唔係好怪呢？講嚟聽下，我

最鍾意聽鬼故。」

「唔……唔一定係鬼嘅……」我繼續安慰自己。 

「講啦！唔講冇得討論喎，哥仔！」他打斷了我的說話。 

我吞了一下口水，開口道：「好啦，係咁嘅，今晚我電話冇電，所以

唔知時間，以為尾班車未開……」 

我用了十分鐘，盡力把剛才發生的事仔細說出，他聽完後，一時沒

有回答，令車廂沉默得有點可怕。 

過了半晌，我按捺不住問：「喂，唔好唔出聲，又話講完討論嘅？」 

經我一問，他才回答我：「哦！鎖你鎖你，我諗緊以前聽過嘅一件

事。」 

「嘩！ X ！我噴咗咁多口水講件事，原來你自己喺度想當年，都冇

聽我講嘢。」 

「喂，講還講，唔好講粗口！我係一個斯文嘅的士司機。」 

「咁你想乜 L 嘢當年呀？」 

「你講粗口我打冷震呀！慘過見鬼！」 

他突然嘆了口氣：「哥仔，我諗嗰個職員唔係人。」 

「吓？」 

「我以前聽過一件事……」他慢吞吞地道。 

「你要講快啲講啦！」我有點不耐煩。 

「X ！最憎你哋啲後生仔催催貢，慢慢講先有氣氛㗎嘛！」他踩油

門加快了車速。 

「X ！你又話自己斯文？你而家咪又係講粗口？」 

「咁你聽定唔 L 聽？」他大聲道。 

正所謂「主場之利」，的士司機在的士中確是有主場之利，我也只

好閉嘴，讓他說下去。 

「哥仔，彩虹站好鬼邪，無啦啦多咗條路軌，你知唔知點解？」 

「咁我又真係唔多知。」 

「我聽返嚟係咁嘅，彩虹站有三條路軌，但中間嗰條就冇用。」他

說著又沒打燈過了線，之後沉默了好一會兒。 

我等他開口等得不耐煩，終於按捺不住問：「喂喂……你……講完？」 

「X ！叫咗你唔好咁心急，過線可以唔打燈，但一定要專心唔好講

嘢住，我係一個好安全嘅的士司機。」

我翻了翻白眼說：「OK ！咁而家過完線啦！講得未？」 

「當年起呢條鐵路，彩虹站唔係有三條路軌，係得兩條；當起好晒

第一次測試嘅時候，由一個鬼佬工程師帶住一班人，浩浩蕩蕩咁出發，想

由彩虹站開架列車去九龍灣站。」 

「然後呢？」我心急地說。 

「彩虹站去九龍灣站有幾遠大家都知，車程咪最多五分鐘左右，但

當時，喺九龍灣站嘅職員等咗成十幾分鐘，架試行車都未到，連無線電

通訊亦冇反應！」 

「係唔係架列車壞咗行唔到，無線電通訊都壞埋？」我試著推敲。

「唔係，邊有咁簡單？」他說。

「咁……係架列車出咗意外，車上啲人死晒？」我不知怎的猛吞了

一下口水。 

「咁又唔係，當時九龍灣站嘅職員等呀等、等呀等，終於過咗成半

個鐘，先見架列車返嚟；咁月台職員即刻問車上面嘅人發生乜事，但竟

然個個都好似傻咗咁耍手又擰頭，一句嘢都答唔出。」 

「咁即係點？即係發生咩事？」我疑惑地問。 

「咳！後生仔畀啲耐性。」他頓了一頓，然後又續說：「過咗幾日，佢

哋進行第二次通車測試，咁就搵咗另一批職員上車……」 

「之前第一次搞到咁奇怪，重搞第二次通車？」 我問。

「啲 L 樣高層理得你咩？打工仔死唔去都係要做㗎啦！」 

「咁又係！」他這答案令我無從反駁，而且我也急於知道事情的發

展，是以我問：「然後呢？結果同第一次測試一樣？」

「哥仔，算你聰明啦；第二次測試班友又係用咗成半個鐘先返到九

龍灣，返到嚟又係個個傻晒，講唔出發生咩事！」 

我吞了一下口水，道：「咁……係嗰條路軌有問題？」 

「冇錯，因為試咗兩次都係咁，啲高層終於覺得事有蹺蹊，所以就

搵咗個師傅嚟睇，唔睇由自可，一睇先知瀨嘢。」他又過線超越了前方

的私家車，過了一會才重新開口道：「個師傅發現，嗰條路軌原來唔知點

解駁錯咗去鬼門關，架車經過鬼門關入鬼域行個圈先到九龍灣站，你話

車上面嘅人係唔係嚇 L 死？」 

「吓？咁即係彩虹站邊一條路軌係接駁咗去鬼門關？」

「聽講係而家中間嗰條，就係因為咁，啲高層就決定唔用中間嘅路

軌，另外再起多條，變成今日有三條路軌嘅彩虹站。」

老實說，我對這個故事只是半信半疑，不過我沒有反駁他，因為我仍

很在意剛才他「我諗嗰個職員唔係人」的說法，所以我便問他：「咁點解

你話我見到個職員唔係人？」就在這時候，的士也剛好駛進了綠楊新邨。 

「多謝一百五十蚊呀，哥仔！」的士司機說。 

他一邊收錢，一邊回答我的問題：「有時你撞咗鬼，都唔覺得自己撞

咗鬼，咁你唔覺得個職員係鬼咪算囉，無謂知太多呀後生仔！」 

「X ！講咗咁耐你叫我『無謂知太多』？你係唔係玩嘢呀？快啲講

嚟聽下！」他故弄玄虛令我十分著急，但接下來他的回答卻令我萬分懊

悔自己追問下去。 

他 慢 慢 轉 身 定 睛 瞪 著 我， 然 後 以 低 沉 的 聲 線 道：「 你 覺 得 我 係 人

定鬼？」

 


